
Ձեր 03․12․2025թ․
Մ/58145-2025 
«ԿԵՏ 33» ՏԵՂԵԿԱՏՎԱԿԱՆ, ԻՐԱՎԱՊԱՇՏՊԱՆ ՀԿ
ԼՐԱԳՐՈՂ ՊԵՐՃՈՒՀԻ ԳԵՎՈՐԳՅԱՆԻՆ
 ԷԼ․ ՀԱՍՑԵ՝ GEVORGYANPERCHUHI2@GMAIL.COM

Հարգելի՛ տիկին Գևորգյան,  
Ի պատասխան Ձեր 03․12․2025թ․ Մ/58145-2025 գրության՝ հայտնում ենք, որ ՀՀ աշխատանքի և սոցիալական հարցերի նախարարության աշխատողների թիվը 137 է։
Երկրորդ հարցի վերաբերյալ տեղեկացնում ենք, որ աշխատողներից 96-ը կանայք են։
Երրորդ հարցին ի պատասխան հայտնում ենք, որ այս պահին մինչև երեք տարեկան երեխա ունեցող և խնամքի արձակուրդում չգտնվող աշխատող չկա։
Չորրորդ հարցի վերաբերյալ տեղեկացնում ենք, որ ընտանիքի անդամի խնամքի արձակուրդում գտնվող աշխատող ներկայում չկա։
Հինգերորդ և վեցերորդ հարցերին ի պատասխան հայտնում ենք, որ 2025 թ․ապրիլի 23-ին ՀՀ կառավարությունը հավանություն է տվել ՀՀ-ում գենդերային քաղաքականության իրականացման 2025-2028 թթ․ ռազմավարությանը, որի նպատակն է նպաստել հանրային կյանքի բոլոր ոլորտներում կանանց և տղամարդկանց հավասար հնարավորությունների և իրավունքների իրացման համար բարենսպաստ միջավայրի ձևավորմանը։ Այս համատեքստում ռազմավարությունը սահմանում է հատուկ միջոցառումներ ընտանիքահեն քաղաքականությունների առաջմղման ուղղությամբ։ Հաշվի առնելով վերոնշյալը՝ ՀՀ աշխատանքի և սոցիալական հարցերի նախարարությունը մեկնարկել է համապատասխան աշխատանքներ՝ խթանելու նախարարությունում ընտանիքահեն միջավայրի ձևավորմանը, անձնակազմի կառավարման գործընթացում գենդերազգայուն մոտեցումների ներառմանն ու գենդեր-արձագանքող մոտեցումների ներդրմանը։ 
Այս պահին ընթանում են կարիքի գնահատման աշխատանքներ և իրականացվում են ֆոկուս խմբային քննարկումներ նախարարության աշխատողների հետ՝ հասկանալու հատկապես երեխայի խնամքի հետ կապված առաջնահերթությունները, առկա խնդիրներն ու կարիքները։ Այս աշխատանքների ավարտից հետո, կմշակվի ճանապարհային քարտեզ՝ գործողությունների ծրագիր և կմեկնարկեն ֆունկցիոնալ լուծումների ներդրման աշխատանքները։ Հարկ է նշել, որ այս շրջանակում նախարարությունը համագործակցում է միջազգային գործընկերոջ հետ՝ գործընթացում ներառելով տարբեր փորձագետների։
Յոթերորդ հարցին ի պատասխան՝ հայտնում ենք, որ ԱՍՀ նախարարությունում 2025 թ․ սեպտեմբեր-նոյեմբեր ամիսների ընթացքում հեռավար է աշխատել միջինում 36 աշխատող։ Հեռավար աշխատանքի կարգավորումներն իրականացվում են Աշխատանքային օրենսգրքի 106․1 հոդվածի համաձայն։ 
Միաժամանակ հայտնում ենք, որ հեռավար աշխատանքի կազմակերպման վերաբերյալ ԱՍՀ նախարարի 2025 թ․ սեպտեմբերի 18-ի «Աշխատանքի և սոցիալական հարցերի նախարարի 2021 թվականի սեպտեմբերի 28-ի N 155-Լ հրամանում լրացումներ և փոփոխություններ կատարելու մասին» N 99-L հրամանին կարող եք ծանոթանալ հետևյալ հղմամբ՝ https://mlsa.am/storage/uploads/blockpage/1758539792C8eZYPdgq35pBK4tVllih10ij5xfShbgWtLerfoA.pdf 
Ութերորդ հարցի վերաբերյալ տեղեկացնում ենք, որ օրենսդրությամբ սահմանված կարգավորումներից զատ՝ ծնողական կամ այլ տիպի արձակուրդ տրամադրելու պրակտիկա կամ քաղաքականություն նախարարությունում ներկայում չի իրականացվում։
Իններորդ հարցին ի պատասխան հայտնում ենք, որ ԱՍՀ նախարարությունում այս պահին չի իրականացվում նախարարության աշխատողների երեխայի կամ ընտանիքի անդամի խնամքի հարցում աջակցության քաղաքականություն։
Տասներորդ հարցի վերաբերյալ տեղեկացնում ենք, որ ԱՍՀ նախարարությունում կրծքով կերակրելու սենյակ կամ խաղասենյակ ստեղծելու հարցը ներկայում գտնվում է քննարկումների փուլում։ 
Տասնմեկերորդ հարցին ի պատասխան՝ հայտնում ենք, որ ԱՍՀ նախարարության ոլորտային հիմնական գործառույթների կիրարկումն ապահովվում են համապատասխան օրենքներով և ենթաօրենսդրական իրավական ակտերով։ Աշխատողները օգտվում են սոցիալական փաթեթի շրջանակներում տրվող ծառայություններից, միջազգային գործընկերների աջակցությամբ պարբերաբար կազմակերպվում են վերապատրաստման դասընթացներ և այլն։
Տասներկուերորդ հարցի վերաբերյալ տեղեկացնում ենք, որ ԱՍՀ նախարարության կողմից ընտանիքամետ քաղաքականությունների արդյունավետության գնահատում ներկայումս չի իրականացվում։ 

